
67. வினைத் திட்பம் (செயலில் உறுதியோடு இருப்பது)

வினைத் திட்டம் என்பது ஒருவன் மனத் திட்பம்; மற்றைய எல்லாம் பிற. 661 ஒரு தொழிலின் சிறப்பு என்பது செய்கின்றவனுடைய மன வலிமையே ஆகும். மற்றவை எல்லாம் அத்தகைய சிறப்பு ஆகா. - ஊறு ஒரால், உற்றபின் ஒல்காமை, இவ் இரண்டின் ஆறு என்பர்-ஆய்ந்தவர் கோள். 662 துன்பம் வருவதற்கு முன்பே அறிந்து அதைக் காப்பது, வந்து விட்டால், மனம் தளராமல் இருப்பது, ஆகிய இரு வழியே தொழில் உறுதி பற்றி ஆராய்ந்தவரின் கொள்கை,

கடைக் கொட்கச் செய்தக்கது ஆண்மை; இடைக் கொட்கின், எற்றா விழுமம் தரும். 663 செய்கின்ற காரியத்தை, முடிவில் தெரியும்படி, மறைவாகச் (பிறருக்குத் தெரியாதபடி) செய்வதே வெற்றி ஆகும். இடையில் வெளிப்பட்டு விடுமானால், நீங்காத துன்பத்தைத் தரும். சொல்லுதல் யார்க்கும் எளிய, அரிய ஆம், சொல்லிய வண்ணம் செயல். 664 ‘இந்தக் காரியத்தை இப்படிச் செய்து முடிக்கலாம். என்று சொல்லுவது எவருக்கும் எளிது. ஆனால் சொல்லியபடி செய்து முடிப்பது அரிது. (முடியாது) வீறு எய்தி மாண்டார் வினைத் திட்பம், வேந்தன்கண் ஊறு எய்தி, உள்ளப்படும். 665 செயல் திறமையால், பெருமை அடைந்தவரின் தொழில் சிறப்பை அரசன் கேள்விப்பட்டு மதிப்பு அளிப்பான்.

